


 
 

 

 

 

უცნობი ავტორი 

ნარგიზოვანი 

  



 
ნარგიზოვანი 

1 ჰე, საყვარელო, შენის გონებით, ნარგიზოვანო, ხელ ვარ მინდორსა 
თავის ღონებით, სიმდიდრე მიჩანს დრამის წონებით, გეხვევი ყელსა, 
თვალ-შვენიერო! 

2 მე მიჩანს წინა სანთლად მნთებელად, შენ იქმენ ჩემთა ცეცხლთა 
მგზებელად, აღარვინ მივის გულის მდებელად, გეხვევი ყელსა, თვალ-
შვენიერო! 

3 შენთვის სიკვდილი მაჩნია პირსა, ცრემლსა ვაპკურებ ზედ 
დანატირსა;ვინღა შემიტკბობს თავ-განაწირსა, გეხვევი ყელსა, თვალ-
შვენიერო! 

4 მოგიძღვენ სული, შენთვის წასული, ალვა ხარ ნორჩი, ტევნად ასული, 
მტერად გჩანს შენთვის ველად გასული, გეხვევი ყელსა, თვალ-შვენიერო! 

5 მზესა ნათლითა შენგან აქვს კლება, დამწვარსა გულსა სწადს შენი 
ხლება, ისრით ნაკრავსა აჩნია ლება, გეხვევი ყელსა, თვალ-შვენიერო! 

6 უშენოსა მაქვს ცეცხლთა დებანი,ჩალად მჩანს ჩემი ქვეყნად რებანი, 
დაგვიწყდი, მითხარ, რა მაქვს შვებანი? გეხვევი ყელსა, თვალ-შვენიერო! 

7 ცოცხალსა მსურდა შენი მონება, არ მომხვდა ბროლის სვეტსა კონება, 
ამად ვტირ, არ მაქვს ჭირთა ფონება, გეხვევი ყელსა, თვალ-შვენიერო! 

მთვარე ვნახე მავალი 

1 მთვარე ვნახე მავალი, ჭირნი ვუთხარ მრავალი, ჩემი პატიჟთ მავალი, 
არ შემიბრალე! არ მე ვიყავ შენთვის ხელი? შენ იქმენ ჩემი მკვლელი! 

2 არა მაქვს თვალთა რული, შენი მკლავს სიყვარული, ცრემლი ვყავ 
ცრემლთა შერთული, არ შემიბრალე! არ მე ვიყავ შენთვის ხელი? შენ 
იქმენ ჩემი 

მკვლელი! 

3 შენთვის ხელობს გონება, სურის თვალთა კონება, გძულს ჩემი ყმურად 



მონება, არ შემიბრალე! არ მე ვიყავ შენთვის ხელი? შენ იქმენ ჩემი 

მკვლელი! 

4 თუ მაქვს უშენოდ წამი, მტრად შემექნას წამწამი, მიჩვენე ტანი 
ლერწამი, არ შემიბრალე! არ მე ვიყავ შენთვის ხელი? შენ იქმენ ჩემი 

მკვლელი! 

5 შენის გზისა მჭვრეტელი, ჩემთა დღეთა მრეტელი; შენ სისხლთა ჩემთა 
მხვრეტელი, არ შემიბრალე! არ მე ვიყავ შვნთვის ხელი? შენ იქმენ ჩემი 
მკვლელი! 

6 შენს გზაზედ დამრჩა თვალი, ჭირი მჭირდა უთვალი, სევდით მაქვს 
გული დამთვრალი, არ შემიბრალე! 

არ მე ვიყავ შენთვის ხელი? შენ იქმენ ჩემი 

მკვლელი! 

7 მამინდა ნახვა შენი, განა ძებნა შენი, დამექცა ლხინად ნაშენი, არ 
შემიბრალე! არ მე ვიყავ შენთვის ხელი? შენ იქმენ ჩემი მკვლელი! 

წითელი ვარდი გიყვავის პირსა წითელი ვარდი გიყვავის პირსა 
მნათობსა, სვიანსა, ეშყი გაქვს მეტად სანდომი, აშაქრებ სიტყვას 
წყლიანსა. შენი შვენება, სინაზე აკრთობს ყოველსა ჭკვიანსა, ჭაბუკნი 
ასწყდენ სურვილით, დღესა უმოკლებ მზიანსა.სევდისა მაქარვებელად 
მეც ამ ტბის პირზედ მინება. რაცა მოვა ზეგარდამო, ყოვლი ბრძენი იმას 
სჯერა. ცუდი არის მსახვრალთაგან რამლის ყრა და ცაში მზერა, 
განგებითა მოვლენილსა ასცილდების ვერვინ ვერა, საქართველოს 
მეპატრონე ბოლოს ამას დააჯერა.მწუხარებით სავსე გულსა შეგონება არ 
ესმისა, უცხოდ რითმე მოწყლულია, მას წამალი არ ესმისა, იტყვის: 
«ნეტარ ვინ მიმიყვანს ასე მოწყლულს არეს მისა»? სხვა უმისო ვერ 
განჰკურნებს დაკოდილსა წყლულსა მისა. 

 
 

თავადს დიმიტრი გიორგის- ძეს ბაგრატიონთან 



მოწერილი მისივე თ. დიმიტრი სააკაძეს მიერ 

ბარათი დპრესნაში ყოფნა გებრძანათ, ნახვა დარბაზის ხულისა, წირვის 
მოსმენა ხშირ-ხშირად, ცხოვნება ბოლოს სულისა, ჩემთვის სიჯაბნე 
გეზრახათ, მე ამან გამაგულისა, მანდ არვინ გახლავსთ მამაცი, არც ვინმე 
მცოდნე სჯულისა. მე უგუნური არ გახლდი, მაგრამ აწე ვარ ხელია, 
დილეგში ხანგრძლივ ჯდომითა სრულ ცნობა გამომელია,დღეს 
გავემართნე პრესნაში, მაგრამ ღაწვნი მაქვს სველია, ვერვინ რას მარგებს 
დასტურად: ვერც მოსე, ვერცა ელია. 

ბარათი ემიწყივ მბრუნავმან სოფელმან, მიმუხთლის, რაც რომ ვინები, 
ვთქვი: მარგარიტი მოვიმკო, ბოლოს ხელთ დამრჩეს მინები, მე აღარცა 
რას მოველი, არცა მაქვს მოსალხინები, წარსრულვარ, გამოგსალმივარ, 
ღმერთმან თქვენ მოგცეს ლხინები. პრესნაში ყველა დაჯაბნდა, მანდ ხომ 
ლომთა გაქვსთ ყრილობა, როსტომის მსგავსად ომშია მრავალჯერ 
გამოცდილობა, ღმრთისმეტყველების სკოლაში ბაასი, ყოვლთვის 
ცილობა,თქვენ ლხინი, შვება, შექცევა, ჩვენ ღაწვთა ცრემლთა მილობა. 
ერთხელ მეც გახლდი მამაცი, ჩემთა მებრძოლთა მზარავი, შორით 
მომცემდნენ სალამსა, ქარი მიქროდა არავი, პატრონის სამსახურზედა 
მსწრაფლი და დაუზარავი, ბოლოს მიმუხთლა სოფელმან, გამხადა 
გაუხარავი.ბარათი ვვეღარ გახლავარ, პატრონო, ვეღარ ვჭამ თქვენთან 
სუპებსა, აღარვინ მიწდევს ტკბილ ღვინოს, არც მიდგმენ «სირჩა- 
რუნკებსა», «კაპუსტასა» ვკებ, შეშას ვჭრი, ვიზახი ეპი-უპებსა, სიბერით 
დასუსტებული, ცრემლსა ვღვრი ღაპა-ღუპებსა. აღარც შეშა 
მაქვს,ზამთარმან წამომაყარა ბუქია, გაჭირვებაში სიმხნე ჰხამს, 
რუსთველსაც ასე უქია,ეს სწავლა მისთვის კარგია, ვინც უფრო ყმა-
ჩაუქია, არ ჩემებრ მოხუცებულსა წარსვლოდეს სიყმის შუქია. ფერხთაც 
არ შემრჩა, რაღა ვქნა, თქვენი წყალობა ნალები, დავხედავ, შოვნა არ 
ძალმიძს, ცრემლით მევსება თვალები. ჩულიც არა მაქვს საზამთროდ, 
გულსა მედება ალები, ნახეთ, სოფელმან რა მიყო, პრესნას მწუნობენ 
ქალები. 



ქართლი შვენიერია 

1 გტრფიალობ, მზეო, თუ შენკენ მზეო, ერთხელ მისმინე, ორჯელ, 
სამზეო. ვერა ვცან შენი გუნება, ზნეო, ჰქვიან მას სახელად ქართლი 
შვენიერია! 

2 ქართლია მოთხე, ვითა სამოთხე, ავნი არ სჭირან, ვით საამოთ ხე, 
მდინარის პირსა დგანან სამ-ოთხე, ჰქვიან მას სახელად ქართლი 
შვენიერია! 

3 დგანან ხილ-ხენი, ქვე სხედან ერნი, 

კორდნი მწვანენი, ზურმუხტის ფერნი; მათნი მნახველნი გაყმდების 
ბერნი, ჰქვიან მას სახელად ქართლი შვენიერია! 
4 ქართველნი ლომნი, უყვარან ომნი, ბრძენნი, საღმრთონი, საეროს 
მდომნი, ნადირთა მსრველნი, მოედანს მზომნი, ჰქვიან მას სახელად 
ქართლი შვენიერია! 

5 ქართველთა ქალნი, ვით ბროლ-ფიქალნი, თეთრი, ყირმიზი, პირზედ 
აქვთ ხალნი, მათთა მნახავთა მოედვის ალნი, ჰქვიან მას სახელად 
ქართლი შვენიერია! 

ყოველი კენტი ტაეპი ბოლოვდება სიტყვით 

«ნარგიზოვანო». 

